Mulier  3 – SDS 4            5-1       (31-10-2009)
It frjemdelingenlegioen fan SDS gie sneon nei Mulier ta. De eigen seleksje fan SDS 4 liet it raar sitte en dêrom stelle wij de Muliergongers foar.

SDS 4 spilet it omkearde krystbeam systeem en Remco Piek (Kûbaard) is dan meast de fêste man yn it doel.  
Johnny Leystra  is net foar neat in pear jier lyn weiplukt bij Skop tsjin it lear, de fuotbalklup fan  Hartwert . Johnny spilet meast yn SDS 6 mar mocht no rjochtsefter spylje.  Dat koste in soad energy en it wie dan ek logysk dat hij gebrûk makke fan de jodenkoeken dy’t op tafel stiene yn de kantine  bij Mulier. Mei minsten 5 yn de maach koe hij der wer efkes tsjinoan.

Gerlof Jan Hofstra wie al hielendal ut Grins kommen en dizze âld Wommelser die it prima mar nimmen woe sjurtsje mei him wikselje ûndanks syn eigen doelpunt.

Lieuwe Jan van der Brug fan FC Hinaard, no fan Wommels, mar binnen net al te lange tiid fan Bitgumermolen,  stie der as de bekinde rots. Syn konsintraajse foel wolris fuort at oan de kant in tillefoan oergie.
Jelte de Boer, in bekinde Sudhoekeboy , en no hast Eastereinder, eage wurch. Hij hie dan el safolle regelje moatten om op dizze sneon 12 man te finen dy’t balje woene. Uteinlik kaam dat klear mar bleauen de ynskopballen en de wetterpûde yn Easterein efter. Moai dat wij dy liene koene fan Mulier.

Pieter Groenveld, in earder talint fan DEHFK ( De Earste Hidaarder Fuotbal Klup)wennet al wer jierren yn Wommels en hij is in stabile faktor. Keeper, foar, efter oeral hat hij sile. No die hij it best op it middenfjild.
Fan Sipke Hiemstra , in Eastereinder dy’t útfleach  en werom kaam, mienden se bij SDS 5 dat se him yn de topper net nedich hiene. SDS 4 wie tankber foar dat gebaar. Hij sette it ut op it middenfjild út.

Fan Hup Rien wie Leandro Reitsma oanlutsen. Normaal spilet hij yn SDS 6 mar hij soarge no foar de driging yn de twadde helte.

Ek fan Hup Rien en A1 wie Ayanle Ismail Barkat ynhierd. Hij flitste en friemelde oeral op it fjild en ûndanks al dy enersjy woe hij letter ek noch mei A1 dwaan. Hij skoarde in prachtich doelpunt.

Bauke Jan Plantinga, fan Skrok United spilet gewoanwei ek yn SDS 6. Hij liet syn keunsten sjen yn de efterhoede (mei tsjinsin), letter op it middenfjild (mei in better sin) en noch letter foaral foar ( In poerbest sin)
Op de fyts fanút Boalsert wie Jeroen Luiten kommen. At je links op it fjild steane en je hawwe net al te goeie eagen en de bril net op dan hat it kans dat je him net opmurken hawwe. Plak hâlde hoege je tsjin him net te sizzen dat docht hij gewoan op de rjochtsfoar posysje.
Foar it ferheegjen fan de gemiddelde leeftyd, foar it tempo der út helje  en foar it stikje skriuwen wie nochris in berop dien op SDS 5: Aant. 
Oh ja, de einstân wie 5-1, de waar wie prima, de nije klaaiboksen wiene klear en de groetnis allegear fan Jaap en Nanny.

